Dirulaguntzetan sartutako gizarte eta berdintasun klausulak.
2025
KULTURA ETA KIROL SAILA
Deialdi guztietan komunak diren klausulak:
· Kanpoan geratzen diren entitateak: Dirulaguntzen azaroaren 17ko 38/2003 Lege Orokorrak IV. tituluan adierazitako arau hausteren bat dela-eta zehatu direnak, bai eta sexuaren ziozko bereizkeria egiteagatik administrazio zehapena edo zehapen penala jaso dutenak ere, dagokien zehapenean ezarritako aldian, hala xedatzen baitute, batetik, Emakumeen eta Gizonen Berdintasunerako eta Emakumeen aurkako Indarkeria Matxistarik gabeko Bizitzetarako Legearen testu bategina onesten duen martxoaren 16ko 1/2023 Legegintzako Dekretuak eta, bestetik, Emakumeen eta Gizonen Berdintasun Eraginkorrerako martxoaren 22ko 3/2007 Lege Organikoak.

· Organo eskuduna eta ebazpena: Balioespen batzorde batek aztertuko ditu eskaerak, eta batzorde hori eratzeko, kontuan hartuko da Emakumeen eta gizonen berdintasunerako eta emakumeen aurkako indarkeria matxistarik gabe bizitzeko legearen testu bategina onartzen duen martxoaren 16ko 1/2023 Legegintzako Dekretuaren 3.10. artikulua.

· Entitate onuradunen betebeharrak: Dirulaguntzen entitate onuradunek hizkuntzaren erabilera ez-sexista bermatuko dute igorritako dokumentu guztietan, Emakumeen eta gizonen berdintasunerako eta emakumeen aurkako indarkeria matxistarik gabe bizitzeko Legearen testu bategina onesten duen martxoaren 16ko 1/2023 Legegintzako Dekretua betez. Aipatutako Legeari jarraituz, argitaratzen diren irudietan ezingo dira pertsonak erakutsi, sexu batekoak edo bestekoak izateagatik, giza duintasun gutxiago edo gehiago dutela edo sexu objektu soil gisa, estereotipo sexistak saihestuko dira eta bultzatuko da aniztasuna sexuetan, roletan eta genero identitateetan. Halaber, justifikazioan emandako informazioan sexuaren aldagaia sistematikoki sartzeko konpromisoa hartuko dute, emakumeen eta gizonen partaidetzan dauden desberdintasunak ikusgai egitea ahalbideratzen duten datu desagregatuak eskaintzeko moduan.

· Esleitutako dirulaguntzak ordaindu eta justifikatzea: Dirulaguntza ematean ezarritako baldintzak bete direla egiaztatzen duen txostena, burututako ekintzak eta lortutako emaitzak adierazita. Ezarritako helburuen lorpen maila adierazi behar da bereziki. Gainera, sistematikoki sartu beharko da sexuaren aldagaia txostenean emandako informazioan. Horrela, datuak bereizita emango dira, emakume eta gizonen partaidetzan dauden aldeak ikusi ahal izateko eta, ahal den neurrian, datu horien analisia eta interpretazioa ere jaso beharko dira.


KULTURA ZUZENDARITZA:
Balorazio irizpideak:
DIRULAGUNTZA DEIALDIA, ARABAKO LURRALDE HISTORIKOAN ETA TREBIÑUKO ENKLABEAN KULTURA SORKUNTZA ETA ZABALKUNDEKO PROGRAMAK GARATZEKO 
DIRULAGUNTZA DEIALDIA, ARABAKO LURRALDE HISTORIKOKO ETA TREBIÑUKO ENKLABEKO UDALEK ETA KUADRILLEK SUSTATUTAKO KULTURA EKIMENAK GARATZEKO 
DIRULAGUNTZA DEIALDIA, ARABAKO LURRALDE HISTORIKOAN ETA TREBIÑUKO ENKLABEAN ARTE ETA KULTURA SORKUNTZA BABESTEN ETA SUSTATZEN DUTEN KULTURAGUNE INDEPENDENTEENTZAKO
Gizarte edo berdintasun irizpideei esleitutako deialdiaren balorazio osoaren ehunekoa: % 30.
· Ezberdintasunak ezabatzeko eta emakumeen eta gizonen berdintasuna sustatzeko neurriak: (% 5)
· Programan sartzea emakumeen eta gizonen arteko desberdintasunak ezabatzeko eta berdintasuna sustatzeko helburu eta ekintza espezifikoak. (% 3)
· Emakumeen kontratazioa eta parte-hartze profesionala programa gauzatzean (% 2)

· Programan tolerantzia, gizarteratzea eta kultura aniztasuna sustatzen dituzten helburuak eta ekintzak sartzea: (% 5)
· Pertsona eta talderik kalteberenei arreta berezia ematen dieten programak, pertsona eta talde horiei jardueretan sartzeko eta parte hartzeko aukera ematen dieten ekintza espezifikoen bidez (% 3)
· Tolerantzia, gizarteratzea eta kultura aniztasuna nabarmentzen dituzten mezuak zabaltzen dituzten programak (% 2)

"ARABAKO DOKUMENTU-ITURRIAK" IZENEKO BI IKERKETA-BEKAREN DEIALDI PUBLIKOA ONARTZEA
Gizarte edo berdintasun irizpideei esleitutako deialdiaren balorazio osoaren ehunekoa: % 17.
· Genero berdintasuna sustatzea: gehienez 1 puntu; horretarako, honako hauek hartuko dira kontuan bereziki:
· Proiektuak emakumeen memoria historikoa eraikitzeko egiten duen ekarpena.
· Proposatutako ikerketa eremuan desberdintasun adierazleak biltzea.
· Dokumentu iturriak ebaluatzea, berdintasun, aniztasun eta inklusio irizpideetan oinarrituta.

ARABAKO LURRALDE HISTORIKOAN ETA TREBIÑUKO ENKLABEAN MUSEO JARDUERAK EGITEKO DIRULAGUNTZEN DEIALDIA 
Gizarte edo berdintasun irizpideei esleitutako deialdiaren balorazio osoaren ehunekoa: % 30.
· Proposamenak alderdi honetan duen interesa eta kalitatea balioetsiko da, bai eta kulturan eta gizartean duen eragina eta museoarekin edo zentroarekin duen lotura maila ere: 10 puntu, gehienez. (% 10)

· Emakumeek sortutako edo emakumeak protagonista dituen ondarea ikusarazten duten jarduerak, memoria soziala egitea eta berreraikitzea bultzatzen dutenak, bai eta memorializazio prozesuak ere, genero ikuspegitik: gehienez, 10 puntu. (% 10)

· Ezberdintasunak ezabatzeko eta emakumeen eta gizonen berdintasuna sustatzeko neurriak: (% 5)
· Programan sartzea emakumeen eta gizonen arteko desberdintasunak ezabatzeko eta berdintasuna sustatzeko helburu eta ekintza espezifikoak. (% 3)
· Emakumeen kontratazioa eta parte-hartze profesionala programa gauzatzean (% 2)

· Programan tolerantzia, gizarteratzea eta kultura aniztasuna sustatzen dituzten helburuak eta ekintzak sartzea: (% 5)
· Pertsona eta talderik kalteberenei arreta berezia ematen dieten programak, pertsona eta talde horiei jardueretan sartzeko eta parte hartzeko aukera ematen dieten ekintza espezifikoen bidez (% 3)
· Tolerantzia, gizarteratzea eta kultura aniztasuna nabarmentzen dituzten mezuak zabaltzen dituzten programak (% 2)


ARABAKO LURRALDE HISTORIKOKO ETA TREBIÑUKO ENKLABEKO KULTURA ONDAREA KONTSERBATU ETA ZAHARBERRITZEKO ESKU HARTZEETARAKO DIRULAGUNTZETARAKO DEIALDIA
· Genero inpaktua 4 puntu. (% 5)
· Kontuan hartuko dira emakumeek eraikitako, sustatutako edo emakumeak protagonista dituen ondarea ikusarazten duten jarduerak, memoria soziala egitea eta berreraikitzea bultzatzen dutenak, bai eta memorializazio prozesuak ere, genero ikuspegitik.


KIROL ZUZENDARITZA:
Balorazio irizpideak:
EMAKUMEEN KIROLA SUSTATZEKO DIRULAGUNTZAK EMATEKO DEIALDIA
Laguntza jaso dezaketen jarduketak eta diruz lagundu daitezkeen gastuak. Diruz laguntzeko modukoak izango dira 2024ko uztailaren 1etik 2025eko ekainaren 30era bitartean (biak barne) egindako programak edo jarduerak. Programa honetan honako jarduera hauek lagunduko dira:
a) Solasaldiak, hitzaldiak, lehiaketak, ate irekiko jardunaldiak, informazio eta sentsibilizazio kanpainak eta antzeko beste batzuk, emakumeen kirol jarduera sustatzeko Arabako Lurralde Historikoan eta Trebiñuko enklabean. Ekitaldi horiek kirola hasteko, fidelizatzeko eta ikusarazteko izango dira, batez ere emakumeena.
Proposamen bakoitzak gutxienez ordubeteko jarduera izan behar du, eta horri kirola egiteko denbora gehiago gehitu dakioke, bai eta jardueraren osagarri ere, emakumeak kirolean aritzea sustatzen duten elementuak eman edo banatu (emakumezko jokalarien argazki eskainiak, posterrak, horma irudiak, emakumeen kirol lehiaketetarako sarrerak eta antzeko jarduerak).
b) Eskola adineko kirolaren esparruan, eskola kiroleko programatik kanpoko jarduerak, neska eta mutil nerabeak eskolako, aisialdiko eta/edo federatutako kirol jardueran sar daitezen bultzatzeko helburu espezifikoa badute, hala nola ate irekiko jardunaldiak, kirol jaiak edo jolas jarduerak. Jarduerek puntualak izan beharko dute, edozein pertsonak edo erakundek parte hartzeko modukoak, eta Arabako Foru Aldundiaren kasuan kasuko baimena izan beharko dute eskola kiroleko programatik kanpoko jarduerak garatzeko.
Proposamen bakoitzak lau saio izan beharko ditu gehienez, eta kanpoan geratuko dira modalitate bereko beste erakunde batzuetako kirolariak erakartzea helburu duten jarduerak. 
Gutxienez, jarduera horietako parte-hartzaileen % 50 ez dira erakundekoak izango jarduera horiek egiten diren unean.
c) Emakumeen kirola sustatzeko txapelketak, erakustaldiak edo jarduerak.
Baldintza hauetakoren bat bete beharko da b eta c apartatuetako jardueretan:
· Emakumeak protagonista izatea; halakotzat hartuko dira parte hartzea emakumeentzat mugatuta duten kirol jarduerak edo emakumeen parte hartzea gehiengoa den kirol jarduerak.
· Emakumezkoen parte hartzea sustatzea; betekizun hori betetzat emango da, baldin eta beren deialdietan eta publizitatean, emakumezkoek parte har dezaten, dei berezia eta adierazgarria egiten bada.  Kasu horretan, gainera, eskatuko da jarduera horrek emakumeen ikusgarritasuna eta aintzatespen soziala sustatzea, edo genero estereotipoen haustura bultzatzea, emakumeek tradizioz gizonen parte hartzeari lotuta izan diren eremuetan parte hartzearen bidez. Horrelako jardueretan, emakumeen parte hartzea sustatzeko erabilitako elementuek eragindako aparteko gastuak baino ez dira zenbatuko

Balorazio irzipideak:
· Entitateek beren egiturak hobetzeko eta berdintasunaren, euskararen eta ekitatearen aldeko politikak sustatzeko jarduketak gara ditzaten bultzatzeko premiaren ildotik, honako taula honetan ezarritako faktore zuzentzaileak aplikatuko dira, modu metagarrian:
· Zuzendaritza Batzordea osatzen duten pertsonetako edo erakundeko langileetako baten batek, hala badagokio, emakumeen eta gizonen berdintasunaren arloko prestakuntza espezifikoa egin eta gainditu izana, gutxienez 12 ordukoa, 2024an edo 2025ean: 1,15
· Entitateak berdintasun plan bat izatea eta hura inplementatzen aritzea:	1,15
· Entitateak ekitate/inklusio plan bat izatea eta hura inplementatzen aritzea:	1,10

· Kirol jardueren hautaketa estereotipatu gabea sustatzea.
Emakumeen eta gizonen berdintasunerako eta emakumeen aurkako indarkeria matxistarik gabe bizitzeko legearen testu bategina onartzen duen martxoaren 16ko 1/2023 Legegintzako Dekretuaren 28.6 artikuluaren arabera, administrazio publikoek kirol jarduerak estereotiporik gabe aukeratzea sustatu behar dute, bai eta emakumeen eta gizonen kirol jarduerak babestu ere, partaidetza minoritarioa duten modalitateetan. Artikulu horren ildotik, irizpide partikularren apartatuan lortutako puntuazioa honako taula honetan adierazitako faktore zuzentzailearekin biderkatuko da. Faktore horrek emakumeen parte hartzea txikiagoa den kirol modalitateen alde egiten du, eta dagokion euskal federazioak 2024an izapidetutako edo jaulkitako Arabako emakumeen federazio lizentzien datuetatik abiatuta zehaztuko da.
· Modalitateko emakumeen lizentzia federatuen ehunekoa
· % 0 eta % 25 artean: 2
· % 25,01 eta % 50 artean: 1,5

· Arloarteko ikuspegia.
Jarduera bakoitzak aurreko apartatuan oinarrituta lortutako puntuazioa taula honetan adierazitako faktore zuzentzailearekin biderkatu ahal izango da, baldin eta jarduerak Emakumeen eta gizonen berdintasunerako eta emakumeen aurkako indarkeria matxistarik gabe bizitzeko legearen testu bategina onartzen duena martxoaren 16ko 1/2023 Legegintzako Dekretuaren 3.8 artikuluan aipatzen den arloarteko ikuspegia badu. 
· Jarduera horren helburua da kirolaren edo jarduera fisikoaren bidez diskriminazio anizkoitzari aurre egitea, eta emakumeen edo emakume taldeen oinarrizko eskubideak benetan baliatzen direla bermatzea, baldin eta diskriminazio egoerak eragin baditzakete, hala nola arraza, kolorea, jatorri etnikoa, hizkuntza, erlijioa, politikari edo bestelako gaiei buruzko iritziak, gutxiengo nazional bateko kide izatea, ondarea, jaiotza, desgaitasuna, adina, sexu orientazioa, genero identitatea, genero adierazpena, migrazio prozesua, errefuxiatu estatusa, kultura, landa jatorria, diskriminazio sozialeko egoera, seropositiboa izatea, guraso bakarreko familia, familia konfigurazioa edo beste edozein egoera edo inguruabar pertsonal, sozial edo administratibo: 1,15

KIROL KLUBAK ETA ELKARTEAK MANTENTZEKO DEIALDIA
Helburua Arabako federazioei atxikitako kirol-klub eta -elkarteei ekonomikoki laguntzea da, federazio horiek mantentzeko. Gainera, kontuan hartuta Araban genero-arrakala handia dagoela kirol federatuan (2023an, emakumeen lizentziak guztizkoaren % 27,13 baino ez ziren), deialdi honek emakumeen kirol federatua ere sustatu nahi du.
Balorazio irzipideak:
· Entitateek beren egiturak hobetzeko eta berdintasunaren, euskararen eta ekitatearen aldeko politikak sustatzeko jarduketak gara ditzaten bultzatzeko premiaren ildotik, honako taula honetan ezarritako faktore zuzentzaileak aplikatuko dira, modu metagarrian:
· Entitateak berdintasun plan bat izatea eta hura inplementatzen aritzea:	1,10
· Entitateak ekitate/inklusio plan bat izatea eta hura inplementatzen aritzea:	1,10

· Kirol jardueren hautaketa estereotipatu gabea sustatzea.
Emakumeen eta gizonen berdintasunerako eta emakumeen aurkako indarkeria matxistarik gabe bizitzeko legearen testu bategina onartzen duen martxoaren 16ko 1/2023 Legegintzako Dekretuaren 28.6 artikuluaren arabera, administrazio publikoek kirol jarduerak estereotiporik gabe aukeratzea sustatu behar dute, bai eta emakumeen eta gizonen kirol jarduerak babestu ere, partaidetza minoritarioa duten modalitateetan. Artikulu horren ildotik, irizpide partikularren apartatuan lortutako puntuazioa honako taula honetan adierazitako faktore zuzentzailearekin biderkatuko da. Faktore horrek emakumeen parte hartzea txikiagoa den kirol modalitateen alde egiten du, eta dagokion euskal federazioak 2024an izapidetutako edo jaulkitako Arabako emakumeen federazio lizentzien datuetatik abiatuta zehaztuko da.
· Modalitateko emakumeen lizentzia federatuen ehunekoa
· % 0 eta % 25 artean: 2
· % 25,01 eta % 50 artean: 1,5

ARABAKO LURRALDE HISTORIKOAN ESKOLA KIROLA GARATZEKO DIRULAGUNTZA DEIALDIA
· Entitateek beren egiturak hobetzeko eta berdintasunaren, euskararen eta ekitatearen aldeko politikak sustatzeko jarduketak gara ditzaten bultzatzeko premiaren ildotik, honako taula honetan ezarritako faktore zuzentzaileak aplikatuko dira, modu metagarrian:
· Entitateak berdintasun plan bat izatea eta hura inplementatzen aritzea:	1,10

· Teknikarien artean emakumeak izateagatik aplikatzekoa den zuzenketa indizea:
Talde bakoitzaren a) apartatuko emaitzari honako faktore zuzentzaile hau aplikatzen zaio, teknikarien artean emakume bat izaten bada:
· Teknikarien artean emakumeak izateagatik: 1,15

· Neskatoa eta kirola programan parte hartzeagatik:
Neskatoa eta kirola programaren jarduera guztietan parte hartu duten entitateei, Arabako eskola kirolean genero berdintasuna sustatzeko esparruan, eta "gaitzat" jo direnei, modulu hau aplikatuko zaie:
· Neskatoa eta kirola programa osoa garatzeagatik 2024-2025 ikasturtean:	400,00 euro

ARABAKO KIROL FEDERAZIOEI ZUZENDUTAKO DIRULAGUNTZEN DEIALDIA
· Puntuazioa federazioaren egitura eta jardueren antolaketagatik:
· 4 kide edo gehiagoko zuzendaritza batzordeak, zeinetan sexu bakoitzak gutxienez ehuneko 40ko ordezkaritza baitu; gainerakoetan, bi sexuen partaidetza: 5 puntu
· Erakundeak berdintasun-plan bat izatea eta ezartzen ari izatea: 10 puntu
· Erakundeak ekitete-gizarteratze plan bat izatea eta ezartzen ari izatea: 10 puntu
KIROL EGOKITUA EGITEKO ETA INKLUSIOA SUSTATZEKO 2025ERAKO DIRULAGUNTZA DEIALDIA.
IRABAZTEKO XEDERIK GABEKO ERAKUNDEEN ETA KIROL ELKARTEEN BITARTEZ AISIALDIKO KIROL JARDUERAK EGITEKO 2025ERAKO DIRULAGUNTZA DEIALDIA
· Entitateek beren egiturak hobetzeko eta berdintasunaren, euskararen eta ekitatearen aldeko politikak sustatzeko jarduketak gara ditzaten bultzatzeko premiaren ildotik, honako taula honetan ezarritako faktore zuzentzaileak aplikatuko dira, modu metagarrian:
· Entitateak berdintasun plan bat izatea eta hura inplementatzen aritzea:	1,10
· Entitateak ekitate/inklusio plan bat izatea eta hura inplementatzen aritzea:	1,10








